
V E N D I M 
 

“PËR SHPALLJEN E MOSKOMPETENCËS LËNDORE” 

 

Gjykata e Posaçme e Shkallës së Parë për Korrupsionin dhe Krimin e Organizuar, 

me trup gjykues të përbërë prej: 

 

Gjyqtare  -  Irena GJOKA 

 
Asistuar nga sekretare gjyqësore Ankela DAKE, sot me datë 27.12.2019, mori në 

shqyrtim në seancë gjyqësore publike, çështjen penale Nr. 5/19 Regjistri 

Themeltar, që i përket palëve: 

 

KËRKUES: Ish Prokuroria pranë Gjykatës së Shkallës së Parë për Krime të Rënda 

Tiranë, prokurori E. K. 

 

KUNDËR: 

SHTETASIT: L.L. , i biri i B. dhe i F. , i datëlindjes xx.xx.xxxx, lindur dhe banues 

në Fier. 

OBJEKTI: Konfiskimin e pasurive të shtetasit nën hetim pasuror L.L.. 

BAZA LIGJORE: Ligji nr.10192, datë 03.12.2009 “Për parandalimin dhe goditjen e 

krimit të organizuar, trafikimit dhe korrupsionit dhe krimeve të tjera nëpërmjet masave 

parandaluese kundër pasurisë”, i ndyshuar me ligjin Nr.70 viti 2017. 

Gjykata, gjatë gjykimit, në seancën e datës 27.12.2019, të zhvilluar në prani të 

Prokurorisë pranë Gjykatës së Posaçme të Shkallës së Parë për Korrupsionin dhe 
Krimin e Organizuar, në mungesë të shtetasit nën hetim pasuror L.L. : 

 

VËRËN SE: 

Ish Prokuroria pranë Gjykatës së Shkallës së Parë për Krime të Rënda, Tiranë, ka 
përcjellë në datën 13.12.2019, kërkesën me objekt: Konfiskimin e pasurive të 
shtetasit nën hetim pasuror L.L. 

Me vendimin nr. 3, datë 08.03.2019, ish Gjykata e Shkallës së Parë për Krime të 

Rënda Tiranë, ka vendosur sekuestrimin e pasurive të mëposhtme: 

- Llogari në Credins Bank, në emër të shtetasit L.L. me gjendje 5557.246 lekë. 
- Llogari në Abi Bank, në emër të shtetasit L.L., llogari kursimi me gjëndje 
67.832.54 lekë dhe llogari depozite me afat, me gjëndje 6.200.000 lekë. 

- Llogari në Fibank, në emër të shtetasi L.L., me gjëndje 7.054.812.83 Lekë 



(shtatë milion e pesëdhjetë e katër mijë e tetëqind e dymbëdhjetë e tetëdhjetë e tre 

lekë). 

- Pezullimin e pasojave   të zbatimit    të    masës    së sekuestrimit, të pasurive  

të sekuestruara me vendimin Nr.62-2018-1041, datë 28.02.2018 të Gjykatës së 

Rrethit Gjyqësor Fier, deri në dhënien e një vendimi gjyqësor penal për revokimin 
apo shuarjen e kësaj mase, për llogaritë bankare më sipër. 

Rrethanat e çështjes: 
 

Prokuroria pranë Gjykatës së Shkallës së Parë për Krime të Rënda Tiranë, me datë 
06.03.2019, ka regjistruar procedimin penal pasuror Nr. 01, për veprën penale 
“Pastrim i produkteve të veprës penale”, të parashikuara nga nenet 287 të Kodit 
Penal. 

 
Në ngarkim të shtetasit L.L. Prokuroria e Rrethit Gjyqësor Fier ka filluar 
procedimin penal nr.660 viti 2015, pasi dyshohet se ka kryer veprën penale të 

“Pastrimi i produkteve të veprës penale”, të parashikuara nga nenet 287 të Kodit 

Penal. 

Shtetasi A.L., djali i shtetasit L.L., ka rezultuar se me vendimin nr.1426/2007 dt 

29.05.2008, Gjykata e Milanos, Itali, e ka dënuar për kryerjen e veprave penale të 
“Trafikimi i lëndëve narkotike”, import-eksport, posedim armë zjarri, duke e dënuar 

përfundimisht me 12 vite burg. Vendim ky që është lënë në fuqi nga gjykata e 

Milanos. 

 

Në kuadër të këtij hetimi pasuror dhe në funksion të një hetimi të plotë e të 

gjithanshëm, nga ana e Prokurorisë pranë Gjykatës Rrethit Gjyqësor Fier, i është 
kërkuar informacion të gjitha bankave, Bankës së Shqipërisë, Drejtorisë së 
Përgjithshme të Tatimeve, Drejtorisë së Përgjithshme të Doganave, Drejtorisë së 
Përgjithshme të Shërbimit të Transportit Rrugor, Institutit të Sigurimeve Shoqërore, 

Zyrës Kombëtare të Punësimit, dhe Zyrës së Përgjithshme të Pasurive të 
Paluajtshme, janë kryer verifikime nga sistemi online i aplikimeve të ndërtimeve 
informale pranë Aluizni-t, dhe nga institucionet e mësipërme është administruar 
dokumentacioni përkatës. 

Përsa i përket pasurive të paluajtshme nga informacioni i administruar nga 

Z.R.P.P. e rretheve, rezultoi se shtetasi L.L. dhe familjarët e tij, nuk kanë pasuri të 

regjistruara, po ashtu nga verifikimet në QKR (QKB) nuk kanë aktivitet tregtar të 
regjistruar. Në tërësi, nga verifikimet më sipër, nuk rezulton të ketë pasuri të 

luajtshme apo të paluajtshme në emër të tij apo familjarëve të tij. 

Ndërsa nga verifikimet e kyera për shtetasin L.L., janë evidentuar pasuri dhe 
transkasione financiare, në vlera të pajustifikuara për aktivitetin e tij dhe 

konkretisht: 

- Llogari në Credins Bank, në emër të shtetasit L.L., me gjëndje 5557.246 Lekë; 

- Llogari në Abi Bank, në emër të shtetasit L.L., llogari kursimi me gjëndje 
67.832.54 leke dhe llogari depozite me afat, me gjëndje 6.200.000 Lekë; 

- Llogari në Fibank, në emër të shtetasit L.L., me gjendje 7.054.812.83 Lekë. 

Prokuroria pranë Gjykatës së Rrethit Gjyqësor Fier, prokurore Eglantina Shehu, 
pasi ka kryer veprimet hetimore në kuadër të procedimit më sipër me vendimin 

datë 18.04.2016 “Për pushimin e çështjes penale nr.660/2015”, bazuar në nenin 



328 pika 1/b dhe 329 të Kodit Procedurës Penale, ka vendosur pushimin e 

procedimit penal Nr.660/2015, pasi mungojnë elementët objektivë të veprës penale 
të parashikuara nga neni 287 i Kodit Penal, pasi fakti nuk parashikohet nga ligji si 
vepër penale. 

Me kërkesë të prokurores për revokimin e vendimit të pushimit të çështjes penale 

nr.660/2015, me Vendim nr.62-2018-711(270) datë 28.02.2018, Gjykata e Rrethit 

Gjyqësor Fier, ka disponuar me revokimin e vendimit “Për pushimin e çështjes 
penale nr.660, datë 15.05.2015” të Prokurorisë pranë Gjykatës Rrethit Gjyqësor 

Fier dhe rifillimin e hetimeve. 

 

Sikurse është parashtruar më sipër, nga verifikimet e kyera për shtetasin L.L., janë 
evidentuar pasuri dhe transaksione financiare, në vlera të pajustifikuara për 

aktivitetin e tij dhe konkretisht: 

- Llogari në Credins Bank, në emër të shtetasit L.L. me gjëndje 5557.246 Lekë. 

- Llogari në Abi Bank, në emër të shtetasit L.L., llogari kursimi me gjëndje 
67.832.54 lekë dhe llogari depozite me afat, me gjëndje 6.200.000 Lekë. 

- Llogari në Fibank, në emër të shtetasit L.L., me gjëndje 7.054.812.83 Lekë. 

Lidhur me këto pasuri, llogari bankare, është vendosur sekuestro në funksion të 
procedimit penal nr.660/2015, nga Gjykata e Rethit Gjyqësor Fier me vendimin 
Nr.62-2018-1041, datë 28.02.2018, për të gjitha llogaritë bankare në të gjitha 
bankat e nivelit të dytë që operojnë në territorin e Republikës së Shqipërisë, në 

emër të shtetasit L.L. 

 
Gjykata, pasi u njoh me vendimin e Këshillit të Lartë Gjyqësor Nr. 286 datë 
18.12.2019 “Për Fillimin e Funksionimit të Gjykatave të Posaçme për 
Korrupsionin dhe Krimin e Organizuar”, referuar nenit 83 të Kodit të 
Procedurës Penale mori në shqyrtim kryesisht çështjen e kompetencës 
lëndore. 

 
Me ligjin nr.35/2017 Për disa shtesa dhe ndryshime në ligjin nr. 7905, datë 

21.3.1995, “Kodi Procedurës Penale i Republikës Së Shqipërisë”, të ndryshuar, ka 
pësuar ndryshime neni 75/a i Kodit të Procedurës Penale si dhe, në frymën e 

ndryshimeve që sjellin dispozitat e këtij ligji ka pësuar ndryshim edhe neni 13 i 

Kodit të Procedurës Penale duke u zëvendësuar termi “Gjykata për Krime të Rënda” 
me “Gjykata kundër Korrupsionit dhe Krimit të Organizuar”. 

 
Para hyrjes në fuqi të këtij ligji (datë 01.08.2017), vepra penale “Trafikimi i 

narkotike”, parashikuar nga 283/a i Kodit Penal (për të cilën është dënuar shtetasi 

A.L. , i biri shtetasit nën hetim pasuror), ka qenë në kompetencë lëndore të 
Gjykatës për Krime të Rënda, ndërsa me hyrjen në fuqi të ligjit parashikohet 

kompetenca lëndore e Gjykatës kundër Korrupsionit dhe Krimit të Organizuar dhe kjo 

vepër penale nuk është më në kompetencën lëndore të kësaj të fundit. Por, deri në 

krijimin e Gjykatës kundër Korrupsionit dhe Krimit të Organizuar është parashikuar 
nga ligjvënësi nëpërmjet dispozitës kalimtare të ligjit edhe kompetenca lëndore për 

gjykimin e kësaj vepre penale, gjykimi i së cilës tashmë nuk është në kompetencën 

lëndore të Gjykatës së Posaçme për Korrupsionin dhe Krimin e Organizuar, por 
të gjykatave penale të shkallës së parë, Gjykatave të Rretheve Gjyqësore. 



Konkretisht sipas nenit 285 të Kodit të Procedurës Penale (ndryshuar me ligjin 

nr.35/2017) si dispozitë kalimtare, parashikohet se: 

“1. Deri në krijimin e Gjykatës kundër Korrupsionit dhe Krimit të Organizuar, çështjet 

penale në kompetencën lëndore të saj, sipas nenit 75/a, të Kodit të ndryshuar me këtë 

ligj, do të gjykohen, përkatësisht, nga Gjykata për Krimet e Rënda dhe gjykatat e 

rretheve gjyqësore. ………… 

5. Pas krijimit të Prokurorisë së Posaçme, çështjet në hetim në prokurorinë pranë 

Gjykatës së Shkallës së Parë për Krimet e Rënda i transferohen sipas kompetencës 

Prokurorisë së Posaçme, sipas nenit 75/a, të Kodit të ndryshuar me këtë ligj, dhe 

prokurorive pranë gjykatave të rretheve gjyqësore. I njëjti rregull zbatohet edhe për 

çështjet në hetim në prokuroritë pranë gjykatave të rretheve gjyqësore, të cilat kalojnë 

në kompetencë të Prokurorisë së Posaçme. 

 
Referuar ligjit të posaçëm nr.10192, datë 03.12.2009 “Për parandalimin dhe goditjen 

e krimit të organizuar, trafikimit, korrupsionit dhe krimve të tjera nëpërmjet masave 

parandaluese kundër pasurisë”, neni 7, paragrafi i parë “Kompetenca dhe përbërja e 

gjykatës” parashikohet se “Kërkesa për marrjen e masave parandaluese, sipas këtij 

ligji, shqyrtohet në shkallë të parë, nga gjykatat e rretheve gjyqësore ose gjykata e 

shkallës së parë kundër korrupsionit dhe krimit të organizuar, në bazë  të 

kompetencës përkatëse lëndore për veprën penale të kryer, sipas nenit 75/a të Kodit 

të Procedurës Penale”. 

Ndërsa në dispozitat kalimtare të këtij ligji nr.10192, datë 3.12.2009, i ndryshuar 

me ligjin nr.70/2017, paragrafi i pestë, është parashikuar se: “Me krijimin e  

gjykatës kundër korrupsionit dhe krimit të organizuar, çështjet në gjykim për marrjen  

e masave parandaluese kundër pasurisë transferohen në këtë gjykatë dhe në 

gjykatat e juridiksionit të përgjithshëm, sipas kompetencës lëndore për veprën penale 

të kryer, në bazë të nenit 75/a të Kodit të Procedurës Penale”. 
 

Këshilli i Lartë Gjyqësor, me Vendimin Nr. 286 datë 18.12.2019 “Për Fillimin 
e Funksionimit të Gjykatave të Posaçme për Korrupsionin dhe Krimin e 

Organizuar”, mbështetur në nenin 135, pika 1 dhe 2, nenin 147, pika 1, nenin 
147/a, shkronja “ë” dhe nenin 179, pika 8, të Kushtetutës së Republikës së 
Shqipërisë, në nenin 162 të Ligjit nr.96/2016 “Për statusin e gjyqtarëve dhe 
prokurorëve në Republikën e Shqipërisë”, i ndryshuar, në nenin 3, pika 3, shkronja 

“b”, nenin 11, nenin 15, pika 4, shkronjat “c” dhe “ç”, nenin 22 dhe nenin 83, të 
Ligjit nr.98/2016 “Për organizimin e pushtetit gjyqësor në Republikën e 
Shqipërisë”, si dhe në nenin 57 të Ligjit nr. 95/2016 “Për organizimin dhe 
funksionimin e institucioneve për të luftuar korrupsionin dhe krimin e organizuar”, 

ndër të tjera, ka vendosur: 

-Fillimin e funksionimit të Gjykatave të Posaçme për Korrupsionin dhe Krimin e 

Organizuar më datë 19.12.2019. 

-Gjykata e Shkallës së Parë për Krimet e Rënda emërtohet Gjykata e Posaçme e 

Shkallës së Parë për Korrupsionin dhe Krimin e Organizuar.” 

Ky vendim i fillon efektet, me datë 19.12.2019. 

 

Me vendimin nominal Nr.297, datë 18.12.2019 të Këshillit të Lartë Gjyqësor, 
gjyqtarja e caktuar për gjykimin e çështjes më sipër është caktuar përkohësisht 
gjyqtare pranë Gjykatës së Posaçme të Shkallës së Parë për Korrupsionin dhe 

Krimin e Organizuar. 

Referuar nenit 75/a të Kodit të Procedurës Penale “Kompetencat e Gjykatës kundër 

Korrupsionit dhe Krimit të Organizuar” (shtuar me ligjin nr.8813, datë 13.06.2002 



dhe ndryshuar me ligjet nr.9276, datë 16.09.2004, nr.9911, datë 05.05.2008, 

nr.145, datë 02.05.2013, nr.21, datë 10.03.2014, nr.99, datë 31.07.2014 dhe nr. 
35/2017, datë 30.03.2017), vepra penale “Trafikimi i narkotike”, parashikuar nga 

283/a i Kodit Penal, për të cilën është dënuar shtetasi A.L., i biri shtetasit nën 

hetim pasuror L.L., nuk është në kompetencën lëndore të Gjykatës së Posaçme të 

Shkallës së Parë për Korrupsionin dhe Krimin e Organizuar. 
 

Referuar dispozitave më sipër të ligjit nr.10192, datë 3.12.2009, neni 7/1 dhe 
dispozita kalimtare të ligjit nr.70/2017, paragarafi i pestë, ndodhur në këto kushte, 

bazuar në nenin 83 pika 1 dhe 85 të Kodit të Procedurës Penale, kjo gjykatë, çmon 
se referuar nenit 76 pika 1 të po këtij Kodi, çështja penale objekt gjykimi është në 
kompetencën tokësore Gjykatës së Rrethit Gjyqësor Fier. Për sa sipër, kjo Gjykatë 
duhet të shpallë moskompetencën lëndore të Gjykatës së Posaçme të Shkallës së 

Parë për Korrupsionin dhe Krimin e Organizuar, për gjykimin e çështjes nr. 5/19 
Regjistri Themeltar, datë regjistrimi 13.12.2019, në lidhje me gjykimin e kërkesës 
objekt i këtij gjykimi, dhe dërgimin e akteve gjykatës kompetente. 

 
PËR KËTO ARSYE: 

 
Gjykata, bazuar në nenet 112, 74, 76, 83 pika 1, 85 të Kodit të Procedurës Penale, 

në nenin 75/a të Kodit të Procedurës Penale (ndryshuar së fundmi me ligjin nr. 
35/2017, datë 30.03.2017), neni 7/1 dhe dispozita kalimtare, paragarafi i pestë i 
ligjit nr.10192, datë 3.12.2009 (i ndryshuar me ligjin 70, i vitit 2017), si dhe në 
Vendimin Nr. 286, datë 18.12.2019 të Këshillit të Lartë Gjyqësor “Për Fillimin e 

Funksionimit të Gjykatave të Posaçme për Korrupsionin dhe Krimin e Organizuar”, 

VENDOSI: 

I. Shpalljen e moskompetencës lëndore të Gjykatës së Posaçme të Shkallës së Parë 
për Korrupsionin dhe Krimin e Organizuar, për gjykimin e kërkesës penale për 
konfiskim pasurie Nr. 5/19 Regjistri Themeltar, datë regjistrimi 13.12.2019, në 
lidhje me gjykimin e procedimit pasuror Nr. 01, të vitit 2019 të ish Prokurorisë 

pranë Gjykatës së Shkallës së Parë për Krime të Rënda, Tiranë, kundër shtetasit 
nën hetim pasuror L.L., akuzuar për veprat penale “Pastrim i produkteve të veprës 
penale”, të parashikuar nga neni 287 të Kodit Penal. 

 
II. Dërgimin e akteve të kërkesës penale për konfiskim pasurie Nr. 5/19 Regjistri 
Themeltar, datë regjistrimi 13.12.2019, në lidhje me gjykimin e procedimit pasuror 
Nr. 01, të vitit 2019 të ish Prokurorisë pranë Gjykatës së Shkallës së Parë për 

Krime të Rënda, Tiranë (ku përfshihen të gjitha aktet e kryera gjatë hetimit 
pasuror) Gjykatës së Rrethit Gjyqësor Fier, si gjykatë kompetente. 

III. Urdhërohet njoftimi i këtij vendimi Prokurorisë pranë Gjykatës së Posaçme të 

Shkallës së Parë për Korrupsionin dhe Krimin e Organizuar. 

IV. Urdhërohet Kryesekretaria pranë Gjykatës së Posaçme të Shkallës së Parë për 

Korrupsionin dhe Krimin e Organizuar, për ekzekutimin e këtij vendimi. 

U shpall në Tiranë, me datë 27.12.2019. 



SEKRETARE GJYQTARE 

ANKELA DAKE IRENA GJOKA 
 


